
Bafundzi Lesikanye Nabo, Basebenti kanye ne-Alumni, 

Nginibhalela ngesikhatsi setingcabano, ngakulolunye luhlangotsi siphitsiphitsi lesidalwe sento 

semshikashika lesingakase sibonwe lesidala kuphatamiseka lokukhulu kwekusebenta kanye nekulimala 

lokukhulu esitfombeni, esitfuntini kanye nakubucotfo balesikhungo lesikhulu, iNyuvesi Yemhlaba, futsi 

ngakuLolunye luhlangotsi, ngekutibophelela lokukhulu kwalabanye ekuchubekeleni phambili kwesikhungo 

nemphumelelo ye-Unisa ngesikhatsi kubukisiswa tindzaba letiphikisako.  

Ngati kahle kutsi linyenti lenu lisatimisele futsi litimisele kuya emakhempasi etfu lahlukahlukene kute 

niphotfule Tindzima tenu tekusebentela babambilichaza betfu, ikakhulukati bafundzi betfu, kodvwa 

nivinjelwa kwenta loko ngenca yebutsa bekufika kwebalingani etindlini tekungena futsi nekuvalwa 

kwemigwaco leholela kulamanye emakhempasi etfu, ikakhulukati emakhempasi asePitoli naseFlorida. 

Lesimo sibhebhetseliswe natigigaba letimbi letichubekako tekuvinjwa kwemigwaco netindzawo 

tekungena ngemfucumfucu netingodvo netihlahla, kushiswa kwemathayi, kujikijelwa kwetipikili 

emigwaceni kanye nekusatjiswa lokuluhlazo. 

Nobe kunjalo, ingitfokotisile imibiko kanye nekubona kutsi, phakatsi kwako konkhe loku, kukhona bantfu 

base-Unisa labasachubeka nekutfola tindlela netindlela tekucinisekisa kutsi letinye tetinsita letibalulekile 

letentiwa ngule nyuvesi tiyachubeka ngaphandle kwekuphatanyiswa.  

Njengoba nati, Lesihlanu lowedlulile bekulusuku lwekucala lwesikhatsi sekuhlolwa kwesismesta yekucala 

yanga-2022. Ngijabule kakhulu kutfola imphendvulo yekutsi lusuku lwekucala luhambe kahle kakhulu 

nekutsi tonkhe tivivinyo tesimesta yekucala titawuhamba kahle. Ngiphindze ngacinisekiswa kutsi 

etimweni letingakajwayelekile lapho kungase kube netinselela letitsite, ematsimba lasuke akhetfwe kutsi 

aphatse tivivinyo ayakwati kubuka leti tivivinyo futsi angenelele ngekushesha.            

Kube kuhle kwati futsi kutsi ngalokuphambene nemibiko lengemanga letsengiswa kuletinye tindzawo 

esikhundleni saloko, Ticelo te-Inthanethi teSimesta tetfu, letivulwe ngaLesibili, 10 Inkhwenkweti 2022, 

tihamba kahle. Lesi sigaba sekufaka ticelo, lesivulelwe kuphela ticu letikhetsiwe emabangeni e-

Undergraduate, e-Honours kanye ne-Postgraduate Diploma, sitawuvala ngamhlaka 31 Inhlaba 2022.  

Egameni lebaPhatsi labaSetulu kanye nawo wonkhe umphakatsi wasenyuvesi, ngidlulisa kubonga kwetfu 

lokusuka enhlitiyweni nekuhlanganyela kwebalingani labakuletikhala, labachubeka nekumela luhlobo 

lwenyuvesi ngekutibophelela nekukhutsala lokungaka, nangetulu kwesimo lesimatima lesikhona.    

Kubonga kwetfu lokukhulu kuya kubalingani kuletinye tikhala letahlukene nalabasachubeka nekwenta 

umsebenti wabo, nekuba ngaphansi kwetimo letimatima.  

Sicela uciniseke kutsi sihlala sitibophelele ekuchubekeni nekucocisana lokusemtsetfweni 

nalokusemtsetfweni nakubalingani lababambe lichaza kumshikakashika kute kuzuzwe kutfutfukiswa kwe-

ajenda Yetemfundvo, imigomo yeBuntfu, bulungiswa kanye neBulungiswa betenhlalakahle. Kodvwa-ke, 

sifisa kusho ngekungangabati njengebaPhatsi kutsi emaNyuvesi atikhungo tetenhlalakahle umsebenti 

wato kwenta bafundzi njengeNhlakanipho labasebentela umphakatsi futsi labaphakatsi kwetingucuko 

kutenhlalo-politiki netemnotfo ngekwakhiwa kwelwati nekusabalalisa. Lolu lubito kanye nemyalelo i-Unisa 

lengeke iwuyekele. Ngakho-ke sicela bonkhe balingani lababhikishako/labatelekile kuba bakwente loko 

ngekwemigomo yeNyuvesi kanye nemitsetfo yelive, phakatsi kwalokunye, lengalukhutsati ludlame, 

kusatjiswa kwebasebenti nebafundzi kanye/noma kutiphatsa kwebugebengu. Tibophetelo etingcocweni 

letichubekako tekutfola sisombululo esinyatselweni semshikashika lesichubekako. 

Kini nonkhe lenichubeka nekweseka i-ajenda Yetemfundvo sitsandza kwatisa nekusita tento tenu letinhle. 

Letingeke tinganakwa. Sibonga kakhulu ngekuphakamisela etulu ifulegi yase-Unisa kulesikhatsi 

lesimatima. 

 



Nisebentile futsi Chubekani Njalo.     

